
INVITAZIUN
alla radunanza communala Surses da
glindesde, igls 12 da december 2022, allas 20.00,
an sala da cumegn Grava a Savognin

Bavagnaint ed elecziun digls dombravouschs

Preventiv 2023

a) Preschentaziun e discussiun

b) Approvaziun digl preventiv digl chint economic

c) Approvaziun digl preventiv digl chint d’investiziun

d) Piglier cunaschientscha digl plan da finanzas ed investiziuns 2024-2026

Fixaziun digl pe da taglia communal per igl onn 2023
a) Preschentaziun e discussiun
b) Approvaziun

Project d’investiziun «sanaziun Veia Sumvei a Tinizong»: dumonda per credit d'impegn da
CHF 1'775'000.00

a) Preschentaziun e discussiun

b) Approvaziun

Project d’investiziun «sanaziun Veia Caross a Savognin»: dumonda per credit d’object da
CHF 800'000.00

a) Preschentaziun e discussiun

b) Approvaziun

Project d’investiziun «construcziun nova dalla tgesa da scola Grava a Savognin»: dumonda
per credit da planisaziun da CHF 1'160'000.00

a) Preschentaziun e discussiun

b) Approvaziun

Project d’investiziun «construcziun nova dalla farmada digl auto da posta a Mulegns»: du-
monda per credit d'object da CHF 700'000.00

a) Preschentaziun e discussiun

b) Approvaziun

Project d’investiziun «provedimaint d'ava e dismessa d’ava persa Alp Flex, Sur»: dumonda
per credit d'impegn da CHF 1'950'000.00

a) Preschentaziun e discussiun

b) Approvaziun

Dumonda da Stefan Demarmels da cumprar la parcella da biagier nr. 8219 cun annullar igl
contract da dretg da biagier existent concernent la parcella an dretg da biagier nr. 8239,
ainten la zona d’industreia Gneida a Salouf

a) Preschentaziun e discussiun

b) Approvaziun

Lescha da sepultura e santieri digl cumegn da Surses
a) Preschentaziun e discussiun
b) Approvaziun

Fixaziun dallas quotas per la vendita d'immobiglias a persungas digl exteriour pigl onn 2023
a) Preschentaziun e discussiun
b) Approvaziun

Diversas infurmaziuns
Varia




Infurmaziun pertutgont igl protocol dalla davosa radunanza communala

Igl protocol dalla radunanza communala digls 29 d’avost 2022 ¢ sto exponia digls 22 da settem-
ber cun ed anfignen igls 21 d’otgover 2022 per invista agl spurtegl dall’administraziun commu-
nala a Tinizong. Ultra da chegl € igl protocol er sto publitgia sen www.surses.ch (rubrica: politica
& administraziun > radunanza communala > invitaziuns & tractandas). Durant igl taimp da
publicaziun da 30 deis én neidas inoltradas nignas protestas cunter igl protocol menziuno soura,
uscheia tgi chel vala scu approvo.

Coordinaziun per pussebladad da carar an cuminanza (sen dumonda)

Persungas tgi dovran ena pussebladad da pudeir carar ansemen cun ensatgi alla radunanza
communala resp. persungas tgi pon porscher ena tala pussebladad, en supplitgeidas da
s'annunztgier igl de dalla radunanza communala anfignen las 12.00 tar l'administraziun
communala (telefon 081 659 11 60). Igl cumegn sa sprova siva da coordinar igl viadi alla
radunanza communala e puspe anavos a tgesa. En dretg ad ena pussebladad da transport
exista pero betg.

Actas pertutgont la radunanza communala

Igl messadi e las actas tar tractanda 2 e 10 én activos sen www.surses.ch (rubrica politica &
administraziun > radunanza communala > invitaziuns & tractandas). Sen giaveisch ins po
retrer u ampustar igl messadi e las actas correspondentas sen palpieri tar igls sarvetschs
d’abitants dall’administraziun communala (telefon:081 659 11 60 u info@surses.ch).

Siva la radunanza communala offerescha igl cumegn
allas votantas ed agls votants en aperitiv scu angraztgamaint pigl
angaschamaint politic demusso durant igl onn.

Tinizong, igls 18 da november 2022 Suprastanza communala Surses

